ԱՄՓՈՓԱԹԵՐԹ
«Հայաստանի Հանրապետության` «Կապիտալի ազատ շարժն ապահովելու համար ֆինանսական շուկաներում պայմանների ստեղծման նպատակով ֆինանսական ոլորտում տեղեկատվության, այդ թվում` կոնֆիդենցիալ, փոխանակման մասին» 2014 թվականի դեկտեմբերի 23-ի համաձայնագրին միանալու մասին» արձանագրության նախագծի վերաբերյալ
	Համապատասխան գերատեսչություն
	Առաջարկություններ և

դիտողություններ
	Եզրակացություն

	ՀՀ կենտրոնական բանկ

ՀՀ ֆինանսների նախարարության

ս.թ. մարտի 3-ի թիվ 01/5-2/5455-15
	Առաջարկում ենք  Արձանագրության նախագծի 1-ին հոդվածը վերջից լրացնել հետևյալ բովանդակությամբ.

«`ելնելով այն հանգամանքից, որ վերահսկողության ընթացքում Հայաստանի Հանրապետության  կենտրոնական բանկին հայտնի դարձած` ֆինանսական կազմակերպությունների հաճախորդի վերաբերյալ տեղեկությունները (ինչպես նաև անհատական տվյալնեը) չեն համարվում վերոնշյալ համաձայնագրի 5-րդ հոդվածի 1-ին մասի 9-րդ կետի ներքո տրամադրվող տեղեկատվություն: Հաճախորդի վերաբերյալ տեղեկությունները ներառում են`

ա. հաճախորդի հաշիվների վերաբերյալ տեղեկությունները, հաճախորդի հանձնարարությամբ կամ հօգուտ հաճախորդի կատարված գործառնությունների վերաբերյալ տեղեկությունները,

բ. կենսաթոշակային հաշվի, անձի համար (օգտին) կատարված կուտակային հատկացումների, կամավոր կենսաթոշակային վճարների վերաբերյալ տեղեկությունները,

գ. հաճախորդի առևտրային գաղտնիքը, ինչպես նաև նրա վերաբերյալ ցանկացած այլ տեղեկություն:

Երրորդ անձանց վերաբերյալ տեղեկատվության տրամադրումը Համաձայնագրի շրջանակներից բացառելու մասին դրույթն առաջարկվել է, քանի որ
1.
միջազգային պրակտիկայից հայտնի փաստ է, որ հաճախորդների տվյալների գաղտնիության պահպանումը հանդիսանում է ֆինանսական համակարգի նկատմամբ վստահության և գրավչության ապահովման ծանրակշիռ նախապայման, և  մեր կողմից նման տեղեկատվության տրամադրումը կարող է լրջորեն խաթարել հաճախորդների՝ տարիների ընթացքում ձևավորված վստահությունը ՀՀ ֆինանսական համակարգի հանդեպ,

2.
ԵՏՄ անդամ երկրների միջև կապիտալի ազատ շարժի ապահովման համար տվյալ տեղեկատվության փոխանակումը չի ունենալու ավելացրած արժեք,

3.
ներկայումս ՀՀ օրենսդրությունը արգելում է բանկային և այլ գաղտնիք (այդ թվում՝ երրորդ անձանց անձնական հաշիվների վերաբերյալ տեղեկատվություն) հանդիսացող տվյալների փոխանակումը:
	ՀՀ կենտրոնական 

բանկ

ՀՀ Կենտրոնական բանկի

ս.թ. հունիսի 6-ի թիվ 20.1-04/000524-15
Հայտնում ենք Ձեզ, որ Հայաստանի Հանրապետության կենտրոնական բանկը պատրաստ է ստորագրել  2014 թվականի դեկտեմբերի 23-ին Բելառուսի Հանրապետության, Ղազախստանի Հանրապետության և Ռուսաստանի Դաշնության միջև ստորագրված «Կապիտալի ազատ շարժն ապահովելու համար ֆինանսական շուկաներում պայմանների ստեղծման նպատակով ֆինանսական ոլորտում տեղեկատվության, այդ թվում՝ գաղտնի, փոխանակման մասին» համաձայնագրին միանալու արձանագրությունը՝ առանց արձանագրությունում վերապահում նախատեսելու:
	Ընդունվել է ի գիտություն:

	ՀՀ արդարադատության նախարարություն
ՀՀ ֆինանսների նախարարության
ս.թ. մարտի 3-ի թիվ 01/5-2/5455-15
	«Հայաստանի Հանրապետության կառավարության և Հայաստանի Հանրապետության կենտրոնական բանկի` «Ֆինանսական շուկաներում կապիտալի ազատ տեղաշարժի համար պայմաններ ստեղծելու նպատակով ֆինասնական ոլորտի տեղեկատվության, այդ թվում` գաղտնի տեղեկատվության փոխանակման մասին» 2014 թվականի դեկտեմբերի 23-ի համաձայնագրին միանալու մասին» արձանագրության նախագծի (այսուհետ` Արձանագրության նախագիծ) առընչությամբ դիտողություններ և առաջարկություններ չունենք:
	Ընդունվել է ի գիտություն:


PAGE  
1

